
Դեղի օգտագործման հրահանգ 

(ներդիր-թերթիկ)` 

տեղեկատվություն պացիենտի համար 

Նյուռեքսան (Neurexan®), դեղահատեր 

Հոմեոպաթային դեղ 

 
 
Նախքան դեղի կիրառումը ուշադիր կարդացեք ներդիր-թերթիկն 

ամբողջությամբ, քանի որ այն պարունակում է կարևոր տեղեկատվություն:  

 

Միշտ անհրաժեշտ է դեղն օգտագործել այս հրահանգին և բժշկի կամ դեղագետի 

ցուցումներին խիստ համապատասխան: 

 Պահեք այս ներդիր-թերթիկը: Հնարավոր է այն կրկին կարդալու կարիք լինի: 

 Եթե ունեք լրացուցիչ հարցեր, դիմեք դեղագետին: 

 Եթե ի հայտ է եկել որևէ կողմնակի ազդեցություն, այդ թվում՝ նաև այնպիսին, որը 

ներառված չէ այս ներդիր-թերթիկի 4-րդ բաժնում, խորհրդակցեք բուժող բժշկի կամ 

դեղագետի հետ:  

 Եթե դեղն օգտագործելուց հետո հիվանդության ախտանիշները չեն բարելավվել 

կամ վատթարացել են, դիմեք բժշկի։ 

 

Ինչ բովանդակություն ունի այս ներդիր-թերթիկը 

1. Ինչ է Նյուռեքսան դեղը և ինչի համար է այն օգտագործվում: 

2. Ինչ պետք է իմանալ Նյուռեքսան դեղն օգտագործելուց առաջ։  

3. Ինչպես օգտագործել Նյուռեքսան դեղը։ 

4. Ինչպիսի կողմնակի ազդեցություններ կարող են առաջանալ: 

5. Ինչպես պահել Նյուռեքսան դեղը։ 

6. Ինչ է պարունակում փաթեթը և այլ տեղեկություններ։ 

 

 
1. ԻՆՉ Է ՆՅՈՒՌԵՔՍԱՆ ԴԵՂԸ և ԻՆՉԻ ՀԱՄԱՐ Է ԱՅՆ ՕԳՏԱԳՈՐԾՎՈՒՄ 

 
Նյուրեքսանը հոմեոպաթային դեղ է: Այս կիրառվում է նյարդային անհանգստության և 

քնի խանգարումների բուժման համար: 

 
  

2. ԻՆՉ Է ՊԵՏՔ ԻՄԱՆԱԼ ՑԵԼ ԴԵՂՆ ՕԳՏԱԳՈՐԾԵԼՈՒՑ ԱՌԱՋ 

 
Մի օգտագործեք Նյուռեքսան դեղը.  
-եթե Դուք ունեք հայտնի ալերգիա (գերզգայունություն) դեղի ակտիվ կամ որևէ այլ 
բաղադրատարրի նկատմամբ:  
 

 

 

Հատուկ հրահանգներ և նախազգուշացումներ  

Եթե դեղն օգտագործելուց հետո հիվանդության ախտանիշները չեն բարելավվել կամ 
վատթարացել են, դիմեք բժշկի կամ առողջապահության ոլորտի այլ մասնագետի: 
12 տարեկանից փոքր երեխաների դեպքում կիրառեք այս դեղը միայն բժշկի հետ 
խորհրդակցելուց հետո, քանի որ այդ տարիքային խմբում կիրառման վերաբերյալ 
փաստաթղթավորված տվյալները սակավ են։ 
 



Նյուռեքսան դեղի և այլ դեղերի միաժամանակյա կիրառում 

Մինչ այժմ այլ դեղերի հետ փոխազդեցություններ չեն հաղորդվել և չեն ակնկալվում` 

հոմեոպաթային նոսրացման շնորհիվ:  

Տեղեկացրեք բուժող բժշկին, եթե ընդունում եք, վերջերս ընդունել եք կամ 

պատրաստվում եք ընդունել որևէ այլ դեղ՝ այդ թվում առանց դեղատոմսի:  

 
Հղիություն և կրծքով կերակրման շրջան   
Ինչպես և բոլոր դեղերի դեպքում, մինչ այս դեղի ընդունումը հղիության և կրծքով 
կերակրման շրջանում անհրաժեշտ է խորհրդակցել Ձեր բժշկի կամ  առողջապահության 
ոլորտի այլ մասնագետի հետ: 
 
Ազդեցությունը փոխադրամիջոցներ վարելու և սարքավորումների հետ 

աշխատելու կարողության վրա  

Մինչ այժմ չի գրանցվել: Թույլատրելի դեղաչափի գերազանցման դեպքում 
փոխադրամիջոցների և սարքավորումների հետ աշխատելու կարողությունների վրա 
դեղի ազդեցություն չի ակնկալվում: 
 
Նյուռեքսան դեղը պարունակում է լակտոզա 

Եթե Ձեր բժիշկը տեղեկացրել է, որ Դուք ունենք որոշ շաքարների նկատմամբ 
անտանելիություն, ապա նախքան այս դեղը կիրառել խորհրդակցեք բժշկի հետ: 
 

3. ԻՆՉՊԵՍ ՕԳՏԱԳՈՐԾԵԼ ՆՅՈՒՌԵՔՍԱՆ ԴԵՂԸ 

 
Եթե դեղը նշանակված չէ այլ կերպ, ապա այն պետք է օգտագործել հետևյալ 

դեղաչափերով. 

 

Չափահասներ և 12 տարեկան ու բարձր դեռահասներ  

Սուր վիճակում՝ 1 դեղահատ՝  յուրաքանչյուր 30ր/1 ժամը մեկ,  օրական առավելագույնը 
6 անգամ: Մի՛ ընդունեք այս դեղը ավելի քան 1 շաբաթվա ընթացքում՝ առանց բժշկի հետ 
խորհրդակցելու: 
Խրոնիկական ձևերի դեպքում՝ լուծել 1 դեղահատ բերանի խոռոչում, օրական 1-3 
անգամ: Եթե վիճակը բարելավվում է, ընդունման հաճախականությունը պետք է 
կրճատել: 
 
Բուժման տևողություն 
Ինչպես բոլոր դեղերը, հոմեոպաթային դեղերը նույնպես չի կարելի երկարատև 
օգտագործել առանց բժշկի հետ խորհրդակցելու:  
 
Կիրառման ձև 

Նախընտրելի է թողնել, որ դեղահատը լուծվի բերանի խոռոչում, այնուհետև կուլ տալ: 
Դեղը պետք է ընդունել սննդից առաջ կամ հետո: 
 
Եթե Նյուռեքսան դեղն ավելի շատ եք օգտագործել, քան թույլատրելի է  

Գերդեղաչափման դեպքեր չեն արձանագրվել։ Հոմեոպաթային նոսրացման շնորհիվ 

գերդեղաչափում չի ակնկալվում:  

Եթե գերազանցել եք թույլատրելի դեղաչափը, խորհրդակցեք բուժող բժշկի կամ 

առողջապահության ոլորտի այլ մասնագետի հետ: 

 
Եթե մոռացել եք օգտագործել Նյուռեքսան դեղը 

Մի ընդունեք կրկնակի դեղաչափ բաց թողնվածը լրացնելու նպատակով: 

 
 Եթե դադարեցնում եք Նյուռեքսանի օգտագործումը 



Եթե ունեք հարցեր կամ Ձեզ անհրաժեշտ է լրացուցիչ տեղեկատվություն այս դեղի 

օգտագործման վերաբերյալ, դիմեք բուժող բժշկին կամ առողջապահության ոլորտի այլ 

մասնագետին: 

 
4. ԻՆՉՊԻՍԻ ԿՈՂՄՆԱԿԻ ԱԶԴԵՑՈՒԹՅՈՒՆՆԵՐ ԿԱՐՈՂ ԵՆ ԱՌԱՋԱՆԱԼ 

 
Ինչպես բոլոր դեղերը, հոմեոպաթային դեղերը նույնպես կարող են առաջացնել 

կողմնակի ազդեցություններ, թեև ոչ բոլոր պացիենտների մոտ դրանք կարող են 

դրսևորվել: 

Առանձին դեպքերում հաղորդվել է անցողիկ մաշկային ռեակցիաների մասին: 

Հոմեոպաթային բնույթի պատճառով Նյուռեքսան դեղի կիրառման ընթացքում կարող է 

առաջանալ ախտանիշների ժամանակավոր վատթարացում (նախնական սրացում), որն 

անվնաս է: 

Կողմնակի ազդեցությունների վերաբերյալ հաղորդում  

Կողմնակի ազդեցության ի հայտ գալու դեպքում այդ մասին տեղեկացրեք բժշկին կամ 

դեղագետին: Սա վերաբերում է նաև այս ներդիր-թերթիկում չնշված որևէ այլ կողմնակի 

ազդեցությանը: Դուք կարող եք կողմնակի ազդեցության մասին ուղղակիորեն առցանց 

հաղորդել ՀՀ ԱՆ ակադեմիկոս Է. Գաբրիելյանի անվան դեղերի և բժշկական 

տեխնոլոգիաների փորձագիտական կենտրոն՝ հետևյալ հղումով. www.pharm.am կամ 

զանգահարել թեժ գիծ. հեռախոսահամարներ՝ (+374 10) 20 05 05 և (+374 96) 22 05 05: 

Կողմնակի ազդեցությունների մասին հաղորդելով՝ Դուք նպաստում եք այս դեղի 

անվտանգության վերաբերյալ լրացուցիչ տեղեկատվության ապահովմանը:  

 

5. ԻՆՉՊԵՍ ՊԱՀԵԼ ՆՅՈՒՌԵՔՍԱՆ ԴԵՂԸ 

 
Դեղը պահեք երեխաների համար անտեսանելի և անհասանելի տեղում: 

Նյուռեքսան դեղի համար պահման հատուկ պայմաններ չեն պահանջվում: 

Մի օգտագործեք այս դեղը տուփի և տարայի վրա «Պիտանի է մինչև» բառերից հետո 

նշված պիտանիության ժամկետի ավարտից հետո:  

Դեղի պիտանիության ժամկետը լրանում է նշված ամսվա վերջին օրը: 

 

 
6. ԻՆՉ Է ՊԱՐՈՒՆԱԿՈՒՄ ԴԵՂԻ ՓԱԹԵԹԸ և ԱՅԼ ՏԵՂԵԿՈՒԹՅՈՒՆ 

Ինչ է պարունակում Նյուռեքսան դեղը 

1 դեղահատը պարունակում է.  
-ակտիվ նյութեր՝ Avena sativa D2 - 0,6 մգ, Coffea arabica D12 - 0,6 մգ, Passiflora incarnata 
D2 - 0,6 մգ, Zincum isovalerianicum D4  - 0,6 մգ: 
-օժանդակ նյութեր՝ լակտոզայի մոնոհիդրատ, մագնեզիումի ստեարատ: 
 
Ինչ տեսք ունի Նյուռեքսան դեղը և ինչ է պարունակում փաթեթը 

25 կամ 50 դեղահատ տարայում: Դեղահատերով 1 տարա ստվարաթղթե տուփում՝ 
ներդիր-թերթիկի հետ միասին: 
 
Բաց թողնման կարգ  
Բաց է թողնվում առանց դեղատոմսի: 
 
Գրանցման հավաստագրի իրավատեր և արտադրող 
Բիոլոգիշե Հայլմիթել Հիիլ ԳմբՀ,  
Դր.-Ռեկեվեգ-փ. 2-4,  

http://www.pharm.am/


76532 Բադեն-Բադեն 
Գերմանիա 
 
Հեռախոս`  +49 7221 / 501-00 
Էլ. հասցե`  info@heel.com  
 
Այս թերթիկը վերջին անգամ վերանայվել է 03/2025 թ.: 
 

 


